
Diben

1. Mae’r Pwyllgor wedi gofyn am adroddiad ar gynnydd y gwaith a wneir i lunio Strategaeth ar gyfer 
Gwasanaethau Iechyd Meddwl Plant a Phobl Adolesent Cymru-gyfan (CAMHS).

Crynodeb

2. Y ddogfen amgaeedig (Atodiad 1) yw drafft diweddaraf y Strategaeth a luniwyd gan y grwp 
ymgynghorol arbenigol annibynnol, ac fe’i cyflwynir fel y brif ddogfen i fynd â’r drafodaeth yn ei blaen. 
Nid yw hwn yn ddrafft terfynol. Mae gwaith yn mynd rhagddo i ymchwilio rhai o’r prif faterion 
ymhellach a bydd angen ymgorffori unrhyw newidiadau sy’n deillio o’r drafodaeth yn y Pwyllgor a 
sylwadau swyddogion y Cynulliad a chynghorwyr iechyd. Unwaith y daw’r gwaith hwnnw i ben, bydd 
yna broses ymgynghori o 3 mis i bawb sydd â diddordeb cyn llunio dogfen derfynol y Strategaeth. Felly, 
dylid edrych ar y strategaeth hon fel gwaith cynnar sydd ar droed, ac y gallai gael ei diwygio’n 
sylweddol dros amser.

Amseru

3. Da o beth fyddai cael sylwadau’r Pwyllgor ar fyrdwn cyffredinol y ddogfen yn fuan. Byddai hyn yn 
golygu y gellid llunio fersiwn mwy graenus i gychwyn y broses ymgynghori.

Cefndir

4. Caiff y gwaith ei wneud gan Grwp Ymgynghori aml-ddisgyblaethol o dan gadeiryddiaeth Dr Jennifer 
Lloyd. Yr Athro Richard Williams o Brifysgol Morgannwg ac Ymddiriedolaeth NHS Cymunedol Gwent 
yw cynghorydd proffesiynol y Grwp. Amgaeir manylion curriculum vitae Dr Lloyd a’r Athro Williams 
yn Atodiad 2 a 3. Ceir rhestr gyflawn o aelodau’r Grwp Ymgynghori yn Atodiad 4.

5. Cychwynnwyd ar waith y grwp yn mis Mehefin 1999. Er bod peth gwaith eto i’w gwblhau, mae cryn 
gynnydd wedi’i wneud, ac efallai y bydd drafft terfynol ar gael ar gyfer ymgynghori pellach erbyn 
diwedd mis Ebrill 2000, yn amodol ar unrhyw waith ychwanegol sy’n deillio o drafodaeth y Pwyllgor a 
gwaith pellach y swyddogion.



6. Er mwyn cael gwasanaethau da ar gyfer plant a phobl adolesent, mae angen cydweithrediad clos 
rhwng nifer o asiantaethau yn y maes statudol a gwirfoddol. Mae’r Grwp Ymgynghori’n cynnwys 
cynrychiolwyr o’r rhain. Mae’r Grwp wedi ceisio cynhyrchu Strategaeth gynhwysol sy’n adnabod 
amcanion a dyheadau pob grwp.

Ystyriaeth

7. Mae’r ddogfen ddrafft yn nodi’n glir iawn mai lles ac anghenion plant ddylai fod bwysicaf wrth 
gynllunio, trefnu a darparu gwasanaethau. Mae’n pwysleisio bod angen i bob sector o fewn y 
ddarpariaeth weld iechyd meddwl plant a phobl adolesent fel blaenoriaeth. Dylid dilyn egwyddor y 4 
haen a nodir ym mhapur y Gwasanaeth Ymgynghori Iechyd "Together We Stand" wrth ddatblygu 
gwasanaethau yng Nghymru. Mae’n hanfodol bod asiantaethau’n gweithio’n dda â’i gilydd ac mae 
angen cymryd camau ymarferol i sicrhau y cyflawnir hyn. Mae angen annog a chryfhau rôl y sector 
gwirfoddol. Dylai diogelu ac amddiffyn plant sy’n derbyn gofal fod yn flaenoriaeth i’r holl wasanaethau. 
Dylid comisiynu asesiad o’r angen yng Nghymru er mwyn dod â’r bylchau a’r blaenoriaethau o fewn y 
ddarpariaeth i olau dydd.

Cydymffurfio

8. Bydd y gwaith o weithredu polisi sy’n llywodraethu’r gwasanaethau iechyd meddwl o fewn yr NHS 
yng Nghymru yn nwylo’r Cynulliad.

Goblygiadau ariannol

9. Mae’r Grwp wedi gwneud cynigion ar gyfer lefel y cyllid y disgwylir y bydd ei angen, yn bennaf, 
drwy feincnodi’r lefel sydd ar gael yn Lloegr. Bydd angen i’r Cynulliad ystyried ai dyma’r dull gorau, o 
gadw sefyllfa bresennol gwasanaethau iechyd meddwl yng Nghymru mewn cof. Yng nghyd-destun y 
Cylch Cynllunio Cyllideb nesaf a’r paratoadau ar gyfer cynnal yr Arolwg Cynhwysfawr o Wariant, bydd 
angen ystyried y cyfle i fuddsoddi yn y gwasanaethau iechyd meddwl a’r flaenoriaeth y dylid ei rhoi i 
hyn.

Materion i’r Pwyllgor Pwnc weithredu arnynt

10. Nodi’r drafft diweddaraf a chymeradwyo’i fyrdwn cyffredinol fel sail i ymgynghori pellach.

Cyswllt

Am fanylion pellach, cysylltwch â John Sweeney, Adran Iechyd Sylfaenol a Chymunedol neu Dr Sarah 
Watkins, Gweithwyr Iechyd Proffesiynol.

 



 

ATODIAD

Nid yw'r cyfieithiad Cymraeg ar gael ar hyn o bryd.

